
AGHTINI KISRA HOBZ

Bil-Malti ghandna l-espressjoni “aghtini kisra hobz”. Nuzaw il-kelma “kisra” ghaliex meta
tagta’ 1-hobza, tkun ged tiksirha.

Issa meta ahna ni¢celebraw 1-Ewkaristija, kull wiehed minna jista’ jiehu “kisra” minn dan il-
hobz Ewkaristiku. Fl-Ahhar Cena, Gesu ha l-hobz f’idejh, kisru u tahulhom. Anki fir-
rakkont tad-dixxipli ta’ Ghemmaws, dawn fethu ghajnejhom u gharfu lil Gesti waqt “il-gsim
tal-hobz”. L-Ewkaristija hija hobz miksur ghalina. Hija l-qamh mithun ghalina. Sa hawn
tasal l-imhabba tal-Imghallem: li jkisser gismu ghalina! Daqgshekk niswew int u jien
f’ghajnejn Gesl. Ghalhekk quddiem fenomenu tal-imhabba bhal dan, meta Kristu jitkisser
ghalina, ma ghandniex ghalfejn naqtghu galbna u nitbieghdu mill-Ewkaristija. Ghaliex meta
ssirilna l-istedina biex niehdu kisra minn dan il-hobz Ewkaristiku, nibgghu lura? Nerga’
ntenni li 1-imhabba tal-Mulej ghalina hija tant kbira, li hu jsir gamh mithun u hobz miksur
ghalina. Ma hemm ebda motiv li ghandu jbeghidna mill-Ewkaristija.

Fuq l-ezempju tal-Ewkaristija, ma ghandniex ghalfejn nitgerrxu meta ¢-c¢irkustanzi jwassluna
biex nitkissru jew nitgassmu ghall-proxxmu taghna. Langas ghandna nintelqu meta jkun xi
hadd iehor li jiksirna jew ikissirna... meta haddiehor ingustament jishagna jew jirfes fugna.
Din tista’ tkun opportunita biex ahna nsiru bhal gamh mithun. Nifhem li umanament din
mhix esperjenza facli; imma hawnhekk ukoll ghandna l-ghajnuna tal-Ewkaristija. Gesl
jaghtina Gismu bhala ikel u Demmu bhala xorb biex xhin insibu ruhna miksurin jew ikollna
ningasmu biex ninghataw ghall-ohrajn, ahna niksbu 1-qawwa biex nghixu dan il-kmandament
tal-imhabba. Il-mizzewgin jifhmu dak li ged nghid ghaliex hajjithom hija hobz miksur ghal
xulxin u ghal uliedhom. Anzi, bil-hajja taghhom fiz-zZwieg u I-familja, il-mizzZewgin jghinuna
nifhmu kemm l-EwKkaristija, li xi drabi ni¢celebraw b’hafna kunfidenza zejda, hija hajja
miksura ghall-ohrajn. Dan jghodd ukoll ghalina s-sacerdoti li r¢evejna l1-mandat mhux biss
biex niccelebraw I-Ewkaristija, imma wkoll biex nghixuha.

Jekk 1-Ewkaristija hija hobz miksur, fil-hajja ma hawn ebda realta miksura li ma tistax issib
postha fuq il-mejda tas-sagrifi¢¢ju. Naf li 1-hajja taghna ta’ kuljum hija mizghuda bi grajjiet
fejn tassew inhossuna frak. Ghandna persuni li hajjithom hija bi¢¢iet. Ghandna familji
miksurin. Mhux qged nirreferi ghal dawk li kellhom jisseparaw jew jiddivorzjaw; imma
ghandi f’qalbi lil dawk li ghalkemm ghadhom flimkien, ghandhom relazzjonijiet imxellfa
minhabba rabja, ghira, nuqqas ta’ fiduc¢ja, vjolenza domestika, wegghat, u iktar. Hemm
gaghdiet umani ohra li huma bicciet, tant li hafna drabi nahbtu naqtghu qalbna li xi darba
nistghu nghinuhom jergghu lura ghan-normal. Din mhix il-vizjoni tan-Nisrani li ji¢¢elebra 1-
Ewkaristija; ghaliex kif fl-Ewkaristija, ghalkemm il-hobza hija magsuma, tibga’ hobza
wahda, hekk ukoll kull realtd miksura ghandu jkollha t-tama li bl-ghajnuna ta’ Gesu tista’
terga’ ssir haga wahda — tista’ terga’ tikseb lura 1-ghaqda taghha.

Ghalhekk nitolbu flimkien biex 1-Ewkaristija ma tibgax ritwal vojt iehor. Hemm bzonn li 1-
Ewkaristija ma tkunx ikkunsidrata bhala xi haga accessorja jew sekondarja li nistghu
nghaddu minghajrha, imma hija ¢-centru tal-hajja tal-Knisja. Nara li hemm bzonn nikbru fid-
devozzjoni lejn 1-Ewkaristija biex nemmnu tassew li fuq il-mejda Ewkaristika hawn Gesu li



ged joffri kisra hobz lil kulhadd. Ma nittraskurawx dan l-ikel! M’hemmx ghalfejn inkunu
spiritwalment mibnija b’saffejn biex nersqu ghall-Ewkaristija. Hija 1-Ewkaristija li taghtina
s-sahha u tibnina spiritwalment. Hija 1-Ewkaristija li ssostnina biex nghixu I-kmandament
tal-imhabba, ukoll meta dan jitlob minna li ningasmu b’servizz lejn 1-ohrajn. Fl-Ewkaristija
ghandna l-ghajnuna biex meta nsibu ruhna mal-art, imkissrin u frak, insibu l-qawwa u
nqumu. Fuq l-altar hawn Gesti li sar bi¢ciet biex jghaqqadna haga wahda. Ma hemm ebda
esperjenza umana, tqila kemm hija tqila, li ma tistax tintrebah bil-qawwa tal-Corpus Domini.



